
PENGENALAN

uku teks Kurikulum Standard Sekolah Menengah
(KSSM) Hiasan Dalaman Tingkatan 4 dan 5 ini

ditulis berdasarkan Dokumen Standard Kurikulum dan
Pentaksiran (DSKP) Hiasan Dalaman Tingkatan 4 dan 5.

Buku teks Hiasan Dalaman ini berfokuskan kepada
perkembangan teknologi baharu dalam hiasan dalaman,
kelestarian dan estetika yang menekankan pengetahuan teras
teknikal, kemahiran kebolehkerjaan serta nilai dan etika
profesionalisme sebagai pereka hiasan dalaman.

Mata pelajaran ini dirancang khas untuk murid yang
mempunyai kecenderungan dan minat menceburkan diri
dalam industri hiasan dalaman dan memberikan peluang
kepada murid mempertingkatkan prestasi diri untuk
melanjutkan pelajaran ke tahap yang lebih tinggi.

Akhir sekali, kami berharap buku
ini mampu melahirkan generasi yang
berketrampilan menuju abad ke-21 ~ /
dan mampu memacu negara ke
persada dunia.

